
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ 

«Коми Республикаын картупель да восьса муын быдмысь град выв пуктас быдтӧм, видзӧм да вузалӧм (2013-2015 вояс)» 

дінмуса уджтас вынсьӧдӧм йылысь  
Коми Республикаса Веськӧдлан котыр шуис:

1. Вынсьӧдны «Коми Республикаын картупель да восьса муын быдмысь град выв пуктас быдтӧм, видзӧм да вузалӧм (2013-2015 вояс)» дінмуса уджтас содтӧдын индӧм серти.

2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь А.А. Буровлы.

3. Тайӧ шуӧмыс вынсялӧ сійӧс примитан лунсянь.

Коми Республикаса Юралысь



                     В. Гайзер

Сыктывкар 

2013 вося моз тӧлысь 5 лун 

277 №

ВЫНСЬӦДӦМА  

Коми Республикаса Веськӧдлан котырлӧн 

2013 во моз тӧлысь 5 лунся 277 №-а шуӧмӧн 

(содтӧд) 
«Коми Республикаын картупель да восьса муын быдмысь град выв пуктас быдтӧм, видзӧм да вузалӧм (2013-2015 вояс)» 
дінму уджтас
«Коми Республикаын картупель да восьса муын быдмысь град выв пуктас быдтӧм, видзӧм да вузалӧм (2013-2015 вояс)» дінмуса уджтаслӧн 

паспорт
	Уджтаслӧн ним 
	«Коми Республикаын картупель да восьса муын быдмысь град выв пуктас быдтӧм, видзӧм да вузалӧм (2013-2015 вояс)» дінмуса уджтас (водзӧ – Уджтас) 

	Уджтас дасьтан подув 
	«Видз-му овмӧс сӧвмӧдӧм йылысь» Федеральнӧй Оланпас;
«Коми Республикаын видз-му овмӧс сӧвмӧдан юкӧнын канмусянь отсӧг йылысь» Коми Республикаса Оланпас;

«Коми Республикаын видз-му овмӧс сӧвмӧдӧм да видз-му овмӧс прӧдукция, сырьё да сёян-юан  рынокъяс  ладмӧдӧм, чери овмӧс комплекс сӧвмӧдӧм»   Коми Республикаса Веськӧдлан котырлӧн 2012 во кӧч тӧлысь 28 лунся 424 №-а шуӧм 

	Уджтас закажитысь 
	Коми Республикаса видз-му овмӧс да сёян-юан министерство 

	Уджтас дасьтысь 
	Коми Республикаса видз-му овмӧс да сёян-юан министерство

	Уджтас олӧмӧ пӧртысьяс
	Коми Республикаса видз-му овмӧс да сёян-юан министерство, видз-му овмӧс организацияяс, крестьяна (фермер) овмӧсъяс, кодъяс лоӧны видз-му овмӧс вузӧс вӧчысьясӧн, кодъясӧс босьтчӧдӧма урчитӧм пӧрадок серти  

	Уджтаслӧн медшӧр мог 
	картупель да восьса муын быдмысь град выв пуктас зумыда вӧдитӧм могысь условиеяс лӧсьӧдӧм 

	Уджтаслӧн могъяс
	картупель да град выв пуктас быдтӧмсӧ ӧніяӧдӧм;

картупель да град выв пуктас рыноклысь инфраструктура сӧвмӧдӧм да логистика могмӧдӧм 

	Уджтас олӧмӧ пӧртан кадколаст 
	2013 - 2015 вояс

	Уджтас финансируйтӧмлӧн йӧрышъяс да ӧшмӧсъяс 
	Уджтассӧ олӧмӧ пӧртӧм вылӧ ковмас ставнас 644,8    млн. шайт, на пӧвстысь Коми Республикаса республиканскӧй сьӧмкудлӧн сьӧм тшӧт весьтӧ 74,0 млн. шайт, сы лыдын вояс серти:

2013 во – 28,0 млн. шайт;

2014 во – 28,0 млн. шайт; 

2015 во – 18,0 млн. шайт;

сьӧмкудйысь ортсын ӧшмӧсъяс тшӧт весьтӧ – 570,8  млн. шайт, сы лыдын вояс серти:

2013 во – 196,8 млн. шайт;  

2014 во – 196,8 млн. шайт;

2015 во – 177,2 млн. шайт

	Уджтас олӧмӧ пӧртӧмлӧн виччысяна бӧртасъяс 
	2012 во серти 2015 воын картупель да восьса муын быдмысь град выв пуктас вузалӧмысь босьтан сьӧм содас 1,3 пӧв;

бурмас Коми Республикаса олысьясӧс уджӧн могмӧдӧмыс да олысьяслӧн сёян-юан качествоыс 

	Уджтас олӧмӧ пӧртӧмӧн веськӧдлӧм 
	уджтас мероприятиеяссӧ олӧмӧ пӧртӧмӧн веськӧдлӧ, а сідзжӧ Уджтаслӧн олӧмӧ пӧртӧм бӧрся видзӧдӧ да сійӧс анализируйтӧ закажитысь – Коми Республика видз-му овмӧс да сёян-юан министерство.


1. Мытшӧд, кутшӧмӧс бырӧдӧм вылӧ веськӧдӧма 

Уджтассӧ, гӧгӧрвоӧдӧм 

Тайӧ Уджтасыс урчитӧ 2013-2015 вояс кежлӧ Коми Республикаын картупель да восьса муын быдмысь град выв пуктас вӧдитӧм сӧвмӧдӧмлысь медшӧр нырвизьяссӧ, урчитан мероприятиеяс финансъясӧн могмӧдӧмсӧ  да найӧс олӧмӧ пӧртан ногъяссӧ, налысь бӧртаслун петкӧдласъяссӧ. 

Коми Республикаын нуӧдан экономическӧй да социальнӧй политикалӧн медшӧр условиеӧн лоӧ Коми Республика мутасын быдтан картупельӧн да град выв пуктасӧн Коми Республикаса олысьясӧс ас вынӧн зумыда могмӧдӧм. 

Мортлӧн коланнога сёян-юан серти во чӧжнас колӧ ӧтмоза сёйны картупель да град выв пуктас. Россияса медицина наукаяс академия висьталӧ, мый медся ичӧт сёян норма быть лоӧ вонас 95 кг абу этшаджык картупель да вонас 120 кг абу этшаджык град выв пуктас ӧти морт вылӧ. Збыльвылас Коми Республикаын картупельсӧ да град выв пуктассӧ сёйӧны ёна этшаджык. Статистика юӧръяс серти Коми Республикаын вонас сёйӧны 56 кг картупель да 94 кг град выв да бахча пуктас ӧти морт вылӧ. 

Сэк, кор 2011 воын Коми Республикаӧс ас вынӧн вӧлі тырвыйӧ могмӧдӧма картупельӧн, град выв пуктасӧн ас вынӧн могмӧдан тшупӧдыс лоис сӧмын 26 прӧчент. Судзсьытӧм град выв пуктасъяс содтысьӧны импорт либӧ орчча дінмуясысь вайӧм тшӧт весьтӧ. Ресурсъяс тэчасын Коми Республикаӧ град выв да бахча пуктасъяс вайӧмыс артмӧдӧ 70 прӧчент гӧгӧр.  

Россия Федерацияын 2011 воын картупель серти ас вынӧн могмӧдан тшупӧдыс артмӧдіс 199,1 прӧчент да град выв пуктас серти – 91,4 прӧчент. 

Овмӧс категорияяс серти Коми Республикаын картупель быдтӧмсӧ анализируйтігӧн, позьӧ пасйыны, мый кызвын пуктан плӧщадьыс – тайӧ гражданалӧн аспом подсобнӧй овмӧсъяс, но гражданалӧн аспом подсобнӧй овмӧсъясын картупель пуктӧмыс быд во чинӧ. 2012 воын гражданалӧн аспом подсобнӧй овмӧсъясын картупель плӧщадь артмӧдіс  6,9 сюрс га, либӧ 91,2 прӧчент. Видз-му овмӧс организацияясын да крестьяна (фермер) овмӧмъясын картупельсӧ вӧлі пуктӧма  0,67 сюрс га, либӧ 8,8 прӧчент. Водзӧ вылӧ картупель быдтӧмын гражданалӧн аспом подсобнӧй овмӧсъяслӧн пайыс кутас чинны, а олысьяслысь коланлунсӧ кутасны могмӧдны видз-му овмӧс организацияяс да крестьяна (фермер) овмӧмъяс. Бӧръя воясӧ содӧны крестьяна (фермер) овмӧмъясын картупель пуктан плӧщадьяс: воддза во серти 2010 воын 9 прӧчент вылӧ, 2011 воын 31 прӧчент вылӧ, 2012 воын 22 прӧчент вылӧ.   

Коми Республикаын гражданалӧн аспом подсобнӧй овмӧсъяслы картупель быдтӧм (2012 воын – 93 прӧчент) да град выв пуктас быдтӧм (2012 воын – 87 прӧчент) боксянь вичмӧ тӧдчана  йӧрыш.

Овмӧс категорияяс серти Коми Республикаын град выв 

пуктаслӧн став ӧктас, тонна
* гражданалӧн аспом подсобнӧй овмӧсъяс серти – сайӧдӧм муын быдмысь град выв пуктасъяссӧ тӧд вылӧ босьтӧмӧн.
Коми Республикаын картупель быдтысь видз-му овмӧс организациялӧн лыдыс быд во чинӧ, а унджык картупель быдтӧмыс котыртчӧ овмӧсъясын, кӧні вӧдитчӧны ӧнія кадся быдтан, видзан да идралӧм эштӧдан техникаӧн да технологияясӧн. Торйӧн кӧ, картупель идралан комбайнъяс бур поводдя дырйи сетӧны позянлун тырвыйӧ механизируйтны картупель идралӧмсӧ, удж ыдждаыс та дырйи чинӧ 5 – 8 пӧв. 

2009 воын «2009 воын Коми Республикаын видз-му овмӧс производство ӧніяӧдӧм да ӧткымын отрасльлы отсӧг сетӧм» ведомствоса торъя мога уджтас серти вӧлі ньӧбӧма нёль овмӧсӧ картупель да восьса муын быдмысь град выв пуктас быдтӧм вылӧ видз-му овмӧс техника комплексъяс, машинаяс да оборудование. 

Канмусянь отсӧг сетігӧн тайӧ организацияясыс могмӧдісны  тайӧ нырвизьӧд производствоса уджалӧмлысь ӧдйӧ сӧвмӧмсӧ. Ӧнія кадся техника ньӧбӧмыс сетіс овмӧсъяслы дженьыд кадӧн 1,4 пӧв ыдждӧдны картупель пуктан плӧщадьяс, а мукӧд видз-му овмӧс организацияын, мӧдарӧ, воддза кадколастӧн пуктан плӧщадьыс чиніс коймӧд юкӧн вылӧ.   

1 диаграмма. 2009-2012 воясын видз-му овмӧс организацияясын картупель пуктан плӧщадьяслӧн вежласьӧм

2012 воын видз-му овмӧс организацияясын да крестьяна (фермер) овмӧсъясын ыджыд уджалан ӧда техникаӧн вӧдитчан технологияяс отсӧгӧн картупель вӧдитан плӧщадьяслӧн пайыс артмис 36 прӧчент. Видз-му овмӧсъяс, кутшӧмъяс канмусянь сьӧм отсӧгӧн ньӧбисны ӧнія кадся техника, воӧдчисны вӧдитан культураяс вылысджык тшупӧда идралан ыдждаӧдз, найӧ вевтыртӧны мукӧд овмӧсса татшӧм петкӧдласъяссӧ 1,5 – 2 пӧв. 

2 диаграмма. 2009-2012 воясын видз-му овмӧс организацияясын картупель идралан ыджда.

Коми Республикаса видз-му овмӧс организацияясын да крестьяна (фермер) овмӧсъясын картупель быдтӧмлӧн динамика 

	Петкӧдласъяс
	Мурталан единица
	2009 во
	2010 во
	2011 во
	2012 во
	2009 во серти 2012 во %-ын

	Картупель пуктан плӧщадь, ставнас
	га
	571
	574
	658
	667
	117

	Картупельлӧн став ӧктас
	тонна
	5 730


	4 866
	8 018
	7 178
	182

	Картупель идралан ыджда 
	ц/га
	100
	85
	122
	108
	108


Коми Республикаса видз-му овмӧс организацияясын да крестьяна (фермер) овмӧсъясын восьса муын быдмысь град выв пуктас вӧдитӧмлӧн 

сӧвман динамика 

	Петкӧдласъяс
	Мурталан единица
	2009 во
	2010 во
	2011 во
	2012 во
	2009 во серти 2012 во %-ын

	Восьса муын быдмысь град выв пуктасъяслӧн плӧщадь, ставнас
	га
	75
	76
	115
	78
	104

	Восьса муын быдмысь град выв пуктасъяслӧн став ӧктас
	тонн
	1 353


	964
	1 903
	2 459
	182

	Восьса муын быдмысь град выв пуктасъяслӧн идралан ыджда 
	ц/га
	180
	127
	165
	315
	175


Восьса муын быдмысь град выв пуктас плӧщадьяслӧн да найӧс быдтан ыдждалӧн медшӧр пайыс вичмӧ кык овмӧслы – «Карбердса» ВАК-лы, «Паль» видз-му овмӧс кооператив, кодъяслӧн эм восьса муын быдмысь град выв пуктас вӧдитӧм вылӧ став ӧнія техникаыс (2012 воын налы вичмис видз-му овмӧс организацияясын да крестьяна (фермер) овмӧсъясын восьса муын быдмысь град выв пуктас  плӧщадьлӧн 64 прӧчент да быдтӧмлӧн 88 прӧчент). 

Коми Республикаын картупель да град выв пуктас водзӧ зумыда да ӧдъя сӧвмӧдӧм могысь колӧ водзӧ могмӧдны отрасльсӧ выль техникаӧн да технологияясӧн, лӧсьӧдны олысьясӧн прӧдукция вузалан условиеяс.  
Коми Республикаын вузӧс картупельлысь да восьса муын быдмысь град выв пуктаслысь быдтӧм содтӧмсӧ нӧшта ӧти падмӧданторйӧн лоӧ картупель да град выв пуктас видзӧм да вузавны дасьтӧм вылӧ ӧнія кадся вынйӧръяслӧн абутӧмлун. А отрасльлӧн окталун вылӧ медся ёна тӧдчӧ ӧнія кадся видзанінъясӧн да прӧдукция дасьтан линияясӧн могмӧдӧмыс. 
Картупель вузалӧм вылӧ тӧдчӧ прӧдукция донъяслӧн во чӧжнас вежсьӧмыс. Сідз, прӧдукция идралан кадӧ картупель видзӧм вылӧ жыръяслӧн абутӧм вӧсна уна быдтысьлы колӧ вузавны прӧдукциясӧ ичӧт донысь пӧшти муяс вылысь посредникъяслы, да та вӧсна вузалӧмысь медшӧр чуктӧсыс чӧжсьӧ посредник фирмаясын да чинтӧ картупель быдтӧмлысь рентабельносьтсӧ. 

Индӧм мытшӧдъяс бырӧдӧм вылӧ веськӧдӧма тайӧ Уджтассӧ.  
Видз-му овмӧс вузӧс вӧчысь – Уджтассӧ олӧмӧ пӧртӧмын участвуйтысьлӧн, кодъяс 2012 воын уджалӧны картупель да восьса муын быдмысь град выв пуктас быдтан юкӧнын, лыддьӧг 

	Район, кар
	Видз-му овмӧс вузӧс вӧчысьлӧн лыд, единица
	Быдтӧмлӧн став ӧктас, тонна
	Картупель да восьса муын быдмысь град выв пуктас вузалӧмысь босьтан сьӧм, 

млн. шайт

	
	видз-му овмӧс организацияяс
	крестьяна (фермер) овмӧсъяс
	картупель
	восьса муын быдмысь град выв пуктас
	

	Изьва район
	-
	1
	16,5
	-
	0,00

	Княжпогост район
	1
	5
	454,5
	14,7
	2,60

	Койгорт район
	1
	-
	169,4
	1
	0,28

	Кӧрткерӧс район
	4
	5
	1 353,1
	88,7
	4,76

	Печора район
	1
	2
	215,7
	1,4
	0,59

	Луздор район
	1
	5
	264,8
	13,9
	0,74

	Сосногорск к.
	-
	1
	1,8
	-
	0,00

	Сыктывкар
	1
	1
	1 600,7
	1 860,0
	25,09

	Сыктывдін район
	2
	1
	978,1
	266,4
	3,95

	Сыктыв район
	3
	4
	1 063,0
	177,0
	6,56

	Мылдін район
	-
	2
	70,1
	13,1
	0,40

	Удора район
	-
	2
	48,0
	4,6
	0,16

	Усинск к.
	-
	2
	83,0
	-
	0,17

	Емдін район
	1
	3
	351,1
	0,4
	2,43

	Кулӧмдін район
	1
	3
	321,4
	13,5
	0,37

	Чилимдін район
	-
	2
	171,5
	2,7
	0,23

	Ухта к.
	1
	1
	15,3
	1,6
	0,13

	Ставнас
	17
	40
	7 178,0
	2 459,0
	48,4


2. Уджтаслӧн медшӧр мог да могъяс 

Уджтаслӧн медшӧр могыс – лӧсьӧдны картупель да восьса муын быдмысь град выв пуктас зумыда вӧдитӧм могысь условиеяс.


Медым воӧдчыны пуктӧм медшӧр могӧдзыс колӧ пӧртны олӧмӧ татшӧм могъяс: 
картупель да град выв пуктас быдтӧмсӧ ӧніяӧдӧм;

картупель да град выв пуктас рыноклысь инфраструктура сӧвмӧдӧм да логистика могмӧдӧм.

. 

3.  Уджтаслӧн торъя мога индикаторъяс 
Лӧсьӧдны Коми Республикаын картупель да град выв пуктас вӧдитӧм зумыда сӧвмӧдан условиеяссӧ позьӧ ӧнія кадся технологияяс вылӧ, на лыдын идралан ыджда кыпӧдан картупель да град выв пуктас ӧддзӧдӧмӧн вӧдитан технологияяс, вуджӧм могысь машинаяс да оборудование бур парк лӧсьӧдӧм тшӧт весьтӧ, а сідзжӧ, медым сёян картупель да град выв пуктас вузӧс прӧдукция видзны да дасьтыны вузалӧм кежлӧ, сійӧс вузалан тараӧ фасуйтӧмӧн да посредникъястӧг вузалӧмӧн, ӧнія материально-техническӧй база выль техникаӧн могмӧдӧм да выльӧс лӧсьӧдӧм тшӧт весьтӧ. 

Чайтсьӧ, мый Коми Республикаын видз-му овмӧс организацияясын да крестьяна (фермер) овмӧсъясын 2012 во серти 2015 во помлань картупель быдтӧм содас 13 прӧчент вылӧ, а восьса муын быдмысь град выв пуктас быдтӧм – 16 прӧчент вылӧ. 
Уджтаслӧн торъя мога индикаторъяс 
	Д/в №
	Петкӧдласъяс
	Мурталан единица 
	2012 во
(факт)
	2013 во (прогноз)
	2014 во (прогноз)
	2015 во (прогноз)

	1
	2
	3
	4
	5
	6
	7

	1.
	Видз-му овмӧс организацияясын да крестьяна (фермер) овмӧсъясын картупель быдтӧмлӧн ӧтувъя йӧрыш 
	тонна
	7 178
	7 730
	7 850
	8 100

	2.
	Видз-му овмӧс организацияясын да крестьяна (фермер) овмӧсъясын восьса муын быдмысь град выв пуктас быдтӧмлӧн ӧтувъя йӧрыш 
	тонна
	2 459
	2 460
	2 655
	2 845

	3.
	Коми Республикаын вӧдитчан ресурсъяслӧн ӧтувъя йӧрыш серти Коми Республикаын быдтан картупельлӧн да град выв пуктаслӧн удельнӧй сьӧкта:
	
	
	
	
	

	
	картупельлӧн
	%
	61,6
	62,0
	62,3
	62,7

	
	град выв пуктаслӧн
	%
	24,0
	25,1
	25,9
	26,2

	4.
	Картупель да восьса муын быдмысь град выв пуктас быдтан юкӧнын уджалысьлӧн лыд 
	морт
	51
	52
	55
	56

	5.
	Картупель да восьса муын быдмысь град выв пуктас быдтан юкӧнын уджалысь лыдлӧн содӧм (воддза вося ыджда дорӧ) 
	морт
	-
	1
	3
	1


4. Уджтас мероприятие лыддьӧг да опишитӧм 

Уджтаслысь медшӧр могсӧ да могъяссӧ олӧмӧ пӧртӧм могысь урчитӧма збыльмӧдны татшӧм мероприятиеяс: 

картупель да град выв пуктас быдтӧмсӧ выль техникаӧн да технологияясӧн могмӧдӧм вылӧ субсидияяс сетӧм;

картупель да град выв пуктас видзанінъяс стрӧитӧм да выльмӧдӧм вылӧ субсидияяс сетӧм.

4.1. Картупель да град выв пуктас быдтӧмсӧ выль техникаӧн да технологияясӧн могмӧдӧм вылӧ субсидияяс сетӧм.
Канмусянь отсӧг бӧръя воясӧ вӧчис позянаӧн содтыны картупель да восьса муын быдмысь град выв пуктас быдтӧмсӧ, но зумыда да ӧдъя сӧвмӧдӧм могысь подотрасльсӧ колӧ водзӧ могмӧдны выль техникаӧн. 

ӧнія кадӧ видз-му овмӧс вузӧс вӧчысьяслӧн конкурируйтны вермӧмыс  веськыда йитчӧ оз сӧмын стӧч технологическӧй помшуӧм примитӧмкӧд, но и ыджыд ӧда техникаӧн вӧдитчӧмкӧд. Картупель да град выв пуктас водитӧмсӧ техническӧя ӧніяӧдӧмын верктуя нырвизьӧн лоӧ машинаяс да оборудование, мыйяс шымыртӧны картупельлысь да восьса муын быдмысь град выв пуктаслысь став быдтан кытшсӧ, комплекс вӧдитчӧмӧ пыртӧм.  
2013 – 2015 воясын планируйтчӧ водзӧ нуӧдны картупель да град выв пуктас вӧдитан овмӧсъяслӧн материально-техническӧй базаяслысь ӧніяӧдӧмсӧ.

Коми Республикаса республиканскӧй сьӧмкудйысь канму отсӧг сетьсӧ организацияяслы да крестьяна (фермер) овмӧсъяслы, кутшӧмъяс быдтӧны картупель да (либӧ) восьса муын быдмысь град выв пуктас 10 гектарысь оз ичӧтджык плӧщадьын, картупель да восьса муын быдмысь град выв пуктас быдтӧм вылӧ тракторъяс, машинаяс да оборудование ньӧбӧм вылӧ субсидияяс сетӧмӧн.

4.2. Картупель да град выв пуктас видзанінъяс стрӧитӧм да выльмӧдӧм вылӧ субсидияяс сетӧм. 

Картупель да град выв пуктас видзан условиеяс лӧсьӧдӧмыс сетас:
зумыдмӧдны картупельлысь да град выв пуктаслысь рынокса донъяс; 

сӧвмӧдны прӧдукция вӧчысьяс да потребительяс костын кыкнанлы выгӧдаа веськыд йитӧдъяс, да та дырйи ичӧтмӧдны дон артмӧдӧм вылӧ посредникъяслысь тӧдчӧмсӧ;

кыпӧдны картупель да град выв пуктас быдтӧмлысь окталунсӧ.

Пӧртны тайӧс олӧмӧ чайтсьӧ ӧнія кадся видзанінъяс стрӧитӧмӧн видз-му овмӧс вузӧс вӧчысьясӧс картупель да град выв пуктас дыр видзӧм вылӧ вынйӧръясӧн могмӧдӧм тшӧт весьтӧ, мый, ас кадӧ, тайӧ корӧ тӧдчана капитальнӧй сьӧм. 
Картупель да град выв пуктас рыноклысь инфраструктура сӧвмӧдӧмлы да логистика могмӧдӧмлы отсӧг сетан мероприятиеяс вылӧ Коми Республикаса республиканскӧй сьӧмкудйысь сьӧмсӧ веськӧдӧны организацияяслысь, кутшӧмъяс нуӧдӧны видз-му овмӧс производство да пӧртӧны олӧмӧ видз-му овмӧс юкӧнын инвестицияа проектъяс, картупель да град выв пуктас видзанінъяс стрӧитігӧн да выльмӧдігӧн рӧскод юкӧн вештӧм вылӧ. 

Тайӧ юкӧдлӧн 4.1, 4.2 пунктъясын индӧм субсидияяс Коми Республикаса республиканскӧй сьӧмкудлӧн сьӧм тшӧт весьтӧ сетан пӧрадоксӧ да условиеяссӧ вынсьӧдӧ Коми Республика Веськӧдлан котыр.   

5. Уджтас збыльмӧдӧмлӧн социальнӧй да экономическӧй окталун да рискъяс донъялӧм 

Уджтассӧ олӧмӧ пӧртӧмыс бур ногӧн тӧдчас «Коми Республикаын видз-му овмöс сöвмöдöм да видз-му овмöс прöдукция, сырьё да сёян-юан  рынокъяс  ладмöдöм, чери овмӧс комплекс сӧвмӧдӧм»   Коми Республикаса канму уджтаслӧн торъя мога индикаторъяслӧн вежсьӧм вылӧ (став категорияа овмӧсъясын му вӧдитан прӧдукция лэдзӧм индекс серти).

Уджтас мероприятиеяс олӧмӧ пӧртігӧн картупель да восьса муын быдмысь град выв пуктас вузалӧмысь босьтан сьӧм 2015 во помлань артмӧдас 66,8 млн. шайт.  

Уджтас мероприятиеяс олӧмӧ пӧртӧмлӧн социальнӧй окталун тыдовтчас му вӧдитан юкӧнын уджалысьяслысь уджалан условиеяс бурмӧдӧмын, удж коланлунсӧ кыпӧдӧмын, а сідзжӧ видз-му овмӧсъясын удждон содӧмын. 

Уджтассӧ олӧмӧ пӧртӧмыс сетас позянлун кыскыны федеральнӧй сьӧмкудлысь сьӧм Россия Федерацияса субъектъяслӧн видз-му овмӧс сӧвмӧдан дінмуса экономическӧя тӧдчана уджтасъяслы отсӧг сетӧм вылӧ субсидияяс юклан да сетан правилӧяс серти, кутшӧмъясӧс вынсьӧдӧма Россия Федерацияса Веськӧдлан котырлӧн 2010 во ӧшым тӧлысь 17 лунся 1042 №-а шуӧмӧн.

Уджтас мероприятиеяс олӧмӧ пӧртӧмлӧн окталун петкӧдласъяс 

	Петкӧдласъяс
	Мурталан единица
	2013 во (прогноз)
	2014 во (прогноз)
	2015 во (прогноз)
	3 вонас ставнас 

	Картупель да восьса муын быдмысь град выв пуктас вузалӧмысь босьтан сьӧм (ТП)
	млн.

шайт
	53,6
	59,8
	66,8
	180,2

	Картупель да восьса муын быдмысь град выв пуктас вузалӧмысь босьтан сьӧмлӧн быдвося содтӧд (ΔТП)
	млн.

шайт
	5,1
	6,3
	6,9
	18,3

	Картупель да восьса муын быдмысь град выв пуктас вузалӧмысь босьтан сьӧмлӧн содтӧд (воддза волӧн тшупӧд серти) 
	%
	10,7
	11,5
	11,7
	

	Уджтас олӧмӧ пӧртӧм вылӧ финансируйтан йӧрыш, ставнас(Ф), сы лыдын:
	млн.

шайт
	224,8
	224,8
	195,2
	644,8

	Коми Республикаса республиканскӧй сьӧмкудлӧн сьӧм 
	млн.

шайт
	28,0
	28,0
	18,0
	74,0

	видз-му овмӧс вузӧс вӧчысьяслӧн ас сьӧм 
	млн.

шайт
	196,8
	196,8
	177,2
	570,8

	Ӧтувъя окталун петкӧдлас (Э ӧтувъя)
	%
	2,3
	2,8
	3,5
	2,8


Уджтассӧ олӧмӧ пӧртігӧн эмӧсь рискъяс, найӧ тӧдчӧны видз-му овмӧс прӧдукция вӧчан йӧрышъяс серти, сьӧмын да материально-техническӧй ресурсъясын коланлун серти торъя мога петкӧдласъясӧдз воӧдчӧм вылӧ. Медшӧр рискъясӧн лоасны:

1) ортсыса рискъяс:

сиктлы вузӧсъяс  да могмӧсъяс серти рынокса лёк ситуация (энергия ӧшмӧсъяс, удобрениеяс, стрӧитчан материалъяс), кор на вылӧ виччысьтӧмӧн дон кайӧмыс вермас тӧдчымӧн донсьӧдны картупель да град выв пуктасъяс;

картупель да град выв пуктас вӧдитан прӧдукция рынокын абу зумыд донъяс;

банкса кредитъяс вылӧ прӧчента ставкаяслӧн содӧм да кредитъяс кыскан ногсӧ сьӧктӧдӧм;

2) пытшкӧсса рискъяс:

котыртӧмын рискъяс, квалификацияа кадръяслӧн тырмытӧмлун;

производство да технология боксянь рискъяс (кӧйдысӧн, энергия ӧшмӧсъясӧн, удобрениеӧн могмӧдӧм). 

Уджтассӧ пӧртӧм могысь индӧм рискъясыс абу вывті сьӧкыдӧсь. Уджтас урчитӧ мероприятиеяс, кутшӧмъясӧс веськӧдӧма налысь лёк тӧдчӧмсӧ  чинтӧм вылӧ. Уджтас олӧмӧ пӧртігӧн рискъясӧн веськӧдлӧны Уджтассӧ став ӧшмӧсысь стӧч да ас кадӧ финансируйтӧмӧн да технологическӧй уджаланартъясӧ бура  кутчысьӧмӧн. Рискъясӧн, мыйяс йитчӧны энергия ӧшмӧсъяс, удобрениеяс вылӧ, мукӧд вузӧс да услуга вылӧ ыджыд донъясӧн, канмусянь колӧ веськӧдлыны федеральнӧй тшупӧдын. 

Уджтассӧ олӧмӧ пӧртігӧн тайӧ рискъяссӧ лоас медічӧт выйӧдз бырӧдӧма торъя мога индикаторъяслысь дугтывтӧм мониторинг вӧчӧмӧн да лӧсялана мераяс примитӧмӧн. 

6. Ресурсъясын коланлун подулалӧм 
2013-2015 вояс кежлӧ Уджтас мероприятиеяс финансируйтӧмлӧн ӧтувъя йӧрыш лоас 644,8 млн. шайт. Сы лыдын сьӧмкудйысь ортсын ӧшмӧсъяс -570,8 млн. шайт, Коми Республикаса республиканскӧй сьӧмкудйысь – 74,0 млн. шайт. Вояс да финансируйтӧмлӧн ӧшмӧсъяс серти ресурсъясӧн могмӧдӧмлӧн йӧрыш:

млн. шайт
	Уджтаслысь мероприятиеяс олӧмӧ пӧртӧм вылӧ финансируйтӧмлӧн йӧрыш 
	2013 во
	2014 во
	2015 во
	3 вонас ставнас 

	Коми Республикаса республиканскӧй сьӧмкудйысь субсидияяс, ставнас
	28,0
	28,0
	18,0
	74,0

	сы лыдын:
	
	
	
	

	картупель да град выв пуктас быдтӧмсӧ выль техникаӧн да технологияясӧн могмӧдӧм вылӧ субсидияяс
	8,0


	8,0
	8,0


	24,0



	картупель да град выв пуктас видзанінъяс стрӧитӧм да выльмӧдӧм вылӧ субсидияяс
	20,0
	20,0
	10,0
	50,0

	сьӧмкудйысь ортсын сьӧм
	196,8
	196,8
	177,2
	570,8

	ставнас
	224,8
	224,8
	195,2
	644,8


Уджтаслысь мероприятиеяс олӧмӧ пӧртӧм вылӧ Коми Республикаса республиканскӧй сьӧмкудлысь сьӧмсӧ урчитӧма «Коми Республикаын видз-му овмöс сöвмöдöм да видз-му овмöс прöдукция, сырьё да сёян-юан  рынокъяс  ладмöдöм, чери овмӧс комплекс сӧвмӧдӧм»   Коми Республикаса Канму уджтасын, кутшӧмӧс вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 424 №-а шуӧмӧн. 

7. Веськӧдлан да контроль система 
Уджтас закажитысьӧн, Уджтаслысь мероприятиеяс олӧмӧ пӧртӧм вылӧ Коми Республикаса республиканскӧй сьӧмкудлысь сьӧмсӧ медшӧр юклысьӧн да босьтысьӧн лоӧ Коми Республикаса видз-му овмӧс да сёян-юан министерство, коді быд лун видзӧдӧ да веськӧдлӧ Уджтассӧ олӧмӧ пӧртӧмӧн. 

Уджтаслысь мероприятиеяс олӧмӧ пӧртысьясӧн лоӧны Коми Республикаса видз-му овмӧс да сёян-юан министерство, Коми Республикаса видз-му овмӧс организацияяс да крестьяна (фермер) овмӧсъяс, кодъяс быдтӧны картупель да восьса муын быдмысь град выв пуктасъяс, кодъясӧс босьтчӧдӧны урчитӧм пӧрадок серти. 

Коми Республикаса видз-му овмӧс да сёян-юан министерство:

могмӧдӧ Уджтаслысь мероприятиеяс олӧмӧ пӧртӧм вылӧ Коми Республикаса республиканскӧй сьӧмкудлысь сьӧмӧн эффективнӧя да торъя могӧн вӧдитчӧмсӧ;

дасьтӧ да сетӧ видлалӧм вылӧ Коми Республикаса Веськӧдлан котырлы Уджтаслысь мероприятиеяс олӧмӧ пӧртӧм вылӧ Коми Республикаса республиканскӧй сьӧмкудлысь сьӧм сетан пӧрадок да условиеяс;

дасьтӧ да мӧдӧдӧ урчитӧм пӧрадок серти Коми Республикаса сьӧм овмӧс министерствоӧ Коми Республикаса республиканскӧй сьӧмкудлӧн сьӧм тшӧт весьтӧ локтан финансӧвӧй во да планӧвӧй кадколаст кежлӧ Уджтаслысь мероприятиеяс финансируйтӧмлӧн колана йӧрышъяс йылысь вӧзйӧмъяс;

дасьтӧ да сетӧ видлалӧм вылӧ Коми Республикаса Веськӧдлан котырлы Уджтасӧ вежсьӧмъяс пыртӧм йылысь вӧзйӧмъяс;

вӧчӧ Уджтас мероприятиеяс олӧмӧ пӧртӧмлысь мониторинг;

сетӧ урчитӧм пӧрадок серти Россия Федерацияса видз-му овмӧс министерствоӧ Уджтас олӧмӧ пӧртӧм йылысь отчёт.

8. Уджтаслӧн видз-му овмӧс производство да сиктса мутасъяс сӧвмӧдан могъяс быд боксянь олӧмӧ пӧртӧмлы  лӧсялӧм 

Республиканскӧй уджтасъяс да проектъяс, кутшӧмъясӧс пӧртӧны олӧмӧ Коми Республика мутасын, дасьтӧм вылӧ подув пуктысь документъясысь ӧтиӧн лоӧ Коми Республикаса мутас планируйтан схема, кутшӧмӧс вынсьӧдӧма Коми Республикаса Веськӧдлан котырлӧн 2010 во ӧшым тӧлысь 24 лунся 469 №-а шуӧмӧн (водзӧ – Схема), веськӧдӧма 2030 воӧдз инженернӧй, транспорт, производствоса да социальнӧй инфраструктураяслысь могъяссӧ быд боксянь олӧмӧ пӧртӧм отсӧгӧн Коми Республикаӧс мутасъяс да социальнӧй да экономическӧй боксянь зумыд сӧвмӧдӧм могысь условиеяс лӧсьӧдӧм вылӧ. 

Схема серти Коми Республикаын муниципальнӧй районъяслӧн 15 мутас планируйтан схема пӧвстысь 7 вынсьӧдӧма да 8 схема сӧгласуйтан выйын, а кар кытшъяслӧн 5 генеральнӧй схемаысь 3 вынсьӧдӧма да 2 сӧгласуйтан выйынӧсь. 
Видзанінъяс стрӧитӧм да выльмӧдӧм серти да картупель да восьса муын быдмысь град выв пуктас быдтӧмсӧ выль техникаӧн да технологияясӧн ӧніяӧдӧм серти проектъяссӧ, кутшӧмъяс олӧмӧ пӧртсьӧны (планируйтчӧ олӧмӧ пӧртны) Уджтаслӧн мероприятиеяс серти, дасьтӧма Схемасӧ да  вынсьӧдӧм муниципальнӧй районъяслӧн мутас планируйтан схемаяссӧ да кар кытшъяслӧн генеральнӧй планъяссӧ тӧд вылӧ босьтӧмӧн.

Медым быд боксянь сӧвмӧдны Коми Республикаын видз-му овмӧс производство да тырвыйӧджык могмӧдны уджӧн сиктса олысьясӧс, ӧнія кадся уджалан местаяс сетӧмӧн, агропромышленнӧй комплекс юкӧнын проектъяс олӧмӧ пӧртӧмлы отсӧг сетігӧн нуӧдсьӧны конкурс процедураяс, кутшӧмъяс урчитӧны прӧдукция вӧчӧмлӧм, переработайтӧмлӧн да вузалӧмлӧн йитчӧм серти, ыджыд ӧда уджалан местаяс лӧсьӧдӧм да ӧніяӧдӧм серти, энергия видзтан ӧнія кадся технологияясӧн вӧдитчӧм серти проектъяс бӧръян критерийяс. Конкурсӧ пырӧдчыны сідзжӧ лэдзӧны став кӧзяйствуйтан формаа (ичӧт, шӧр да гырысь) субъектъясӧс, на лыдӧ потребительскӧй кооперацияса организацияясӧс пыртӧмӧн.

Сиктын социальнӧй, инженернӧй да транспорт инфраструктура сӧвмӧдӧмлы, тшӧтш и агропромышленнӧй комплекс юкӧнын инвестицияа проектъяс олӧмӧ пӧртанінъясын, сетӧ отсӧг Коми Республикаын мероприятиеяс збыльмӧдӧмын татшӧм вынсьӧдӧм канму уджтасъясын: 

 «Коми Республикаын видз-му овмöс сöвмöдöм да видз-му овмöс прöдукция, сырьё да сёян-юан  рынокъяс  ладмöдöм, чери овмӧс комплекс сӧвмӧдӧм», мый вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 424 №-а шуӧмӧн, мый серти олӧмӧ пӧртсьӧ «Сикт социальнӧя сӧвмӧдӧм (2012-2013 вояс)» дыр кадся торъя мога республиканскӧй уджтас, сійӧс веськӧдӧма сиктын олысь гражданалысь, том семьяяслысь да том специалистъяслысь олан условиеяссӧ бурмӧдӧм вылӧ, а сідзжӧ сиктса олан пунктъясын биаруӧн да ваӧн могмӧдӧм вылӧ. 2014 восянь тайӧ уджтаслысь мероприятиеяссӧ водзӧ кутасны пӧртны олӧмӧ «Сиктса мутасъяслӧн зумыда сӧвмӧм» уджтасув серти да на дорӧ содтыссясны сиктса олан пунктъяс социальнӧй да инженернӧй боксянь пӧрадокӧ вайӧдӧмлы отсӧг сетан мероприятиеяс, общеобразовательнӧй учреждениеяс, фельдшерско-акушерскӧй пунктъяс, восьса спорт стрӧйбаяс, культура да шойччан сикаса учреждениеяс сӧвмӧдан юкӧнын, а сідзжӧ оланінъяс топыда лэптӧм улӧ быд боксянь плӧщадкаяс дасьтан проектъяслы отсӧг сетан юкӧнын;
«Стрӧитчӧм, Коми Республикаын олысьясӧс качествоа, лӧсялана оланінӧн да олан да коммунальнӧй овмӧс услугаясӧн могмӧдӧм», мый вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 413 №-а шуӧмӧн, мый серти олӧмӧ пӧртсьӧны «Коми Республикаын оланін стрӧитӧм сӧвмӧдӧмлы отсалӧм (2011-2012 вояс)», «Коми Республикаса оланін пунктъяс биаруӧн могмӧдӧм (2011-2013 вояс)», «Коми Республикаын сӧстӧм ва (2011-2017 вояс)» дыр кадся торъя мога республиканскӧй уджтасъяслӧн мероприятиеяс;

«Йӧзлысь дзоньвидзалун видзӧм сӧвмӧдӧм», мый вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 420 №-а шуӧмӧн, мый серти урчитсьӧны участокса служба, ӧтувъя практикаа бурдӧдысь институт сӧвмӧдӧм, йӧзлысь дзоньвидзалун видзан учреждениеясысь медбуръяссӧ бӧрйӧм, сиктын да карын йӧзлысь дзоньвидзалун видзан объектъяс, на лыдын типӧвӧй балаяс серти фельдшерско-акушерскӧй пунктъяс, стрӧитӧм да выльмӧдӧм;
 «Велӧдӧм сӧвмӧдӧм», мый вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 411 №-а шуӧмӧн, мый серти урчитсьӧ шӧр школаяс да школаӧдз велӧдан учреждениеяс стрӧитӧм, найӧс колана оборудованиеӧн, кӧлуйӧн да школаса автобусъясӧн могмӧдӧм; 
«Коми Республикаса культура», мый вынсьӧдӧма Коми Республикаса Веськӧдлан котырлӧн 2011 во ӧшым тӧлысь 30 лунся 651 №-а шуӧмӧн, мый серти урчитсьӧ уна ногӧн уджалан социокультурнӧй шӧринъяс стрӧитӧм, сиктын культура объектъяс да клубно-спортивнӧй комплексъяс выльмӧдӧм да капитальнӧя дзоньталӧм, а сідзжӧ мероприятиеяс олӧмӧ пӧртӧм, кутшӧмъяс отсӧгӧн 100 унджык сиктса библиотека вермасны лӧсявны «модельнӧй библиотека» статуслы. 
Чуяшкова М.

23139 пас

�
2008 во�
2009 во�
2010 во�
2011 во�
2012 во�
�
Картупель – ставнас:�
92 702�
75 676�
88 706�
113 787�
111 955�
�
Видз-му овмӧс организацияяс�
4 874�
4 524�
3 540�
5 572�
4 672�
�
Гражданалӧн аспом подсобнӧй овмӧсъяс �
86 332�
69 946�
83 840�
105 769�
104 777�
�
Фермер овмӧсъяс�
1 496�
1 206�
1 326�
2 446�
2 506�
�
Восьса муын быдмысь град выв пуктас – ставнас:�
16 550�
15 684�
17 022�
17 949�
19 317�
�
Видз-му овмӧс организацияяс  �
1 069�
1 222�
875�
1 550�
2 174�
�
Гражданалӧн аспом подсобнӧй овмӧсъяс *�
15 029�
14 331�
16 058�
16 046�
16 858�
�
Фермер овмӧсъяс�
452�
131�
89�
353�
285�
�
 









